
[l cavrer si d’ alp

Biala glina,

po festgina,

il cavrer sto ir marvegl!
Mia caura

fa bialaura,

gia compara il sulegl.

Sco in’unda
dalla spunda

va miu muvel si per trutg.

Jarva castga,
verda frastga
gusta bein e niebel brutg.

Silla riva
aua viva

prend’jeu o cun palma-maun.

Cun vibronta
vusch tunonta
benevent’jeu la damaun.

Sin capiala

ina biala

flur alpina ei miu matg.
Cun furtina

spert camina

tiella mumma miu patratg.

La muntogna
fa amogna

al carstgaun in grond tresor.

La bellezia
cun carezia
emplenescha tut miu cor.

Olma mia,

conta pia

dal profund neusiador!
Melodia

plein legria

ferm rebatta giuador.

Giu dal pavel

viers il stavel

vegn il paster cun ,giuhul®.
Orda treglia

la fumeglia

cuorra spert e dat sinzu.

,Buna seral¥,

biala tschera,

miu salid a nies signun!
Spert el peina

ina tscheina

che cuschenta miu magun.

Schufa loma,

dultscha groma

magl’ jeu ord in lad barcagl.
Spitg e hosi,

Teodosi,

ei ca mo per in canagl!

,Beiba, maglia

buc empaglia“,

di’l signun, ,beinschit, beinschit!*
Plein tempronza

e scuidonza

po’l ca ver miu appetit.

Sch’el vilenta

mei e tenta,

quei signun, quei bi barbe,
en furnascha

scotga ascha

spond’jeu ord il grond scutgé.

Luscha prendel

e serendel

culla tiba en tschalg,
ch’ei resuna

e rampluna

sun’jeu en siu car curte.

La caldera

en tschaghera,

taur e vaccas megian ,mu*!
Cun canera

conta era

ord tschaler in rauc cucu. —
Sur Gion Batt. Sialm, Pleiv

